
Shri Narada Stotram

ಶ್ರೀನಾರದಸ್ತೋತ್ರಂ

ಯೋ ವೇದಗರ್ಭಸ್ಯ ಚ ಗರ್ಭಜಾತೋ ನ ಗರ್ಭಜಾತಃ ಖಲು ವೇದಗರ್ಭಃ .
ದೇವರ್ಷಿವರ್ಯಂ ಹರಿದಾಸವರ್ಯಮಾದೇಶಿಕಾನಾಂ ಪ್ರವರಂ ತಮೀಡೇ .. 1..

ಗುರೋಃ ಪುರಾರೇಶ್ಚರಣಾಬ್ಜಸೇವಯಾ ಅವಾಪಯೋಮಂತ್ರವರಂಮುರಾರೇಃ .
ಕೃಷ್ಣಾಯಯೋಽನುಗ್ರಹತೋ ದದೌ ತಮಾದೇಶಿಕಾನಾಂ ಪ್ರವರಂ ತಮೀಡೇ .. 2..

ನಾರಂ ತಮೋ ಯೋ ದ್ಯತಿ ನಾರದೋಽತೋ ದೇವರ್ಷಿವರ್ಯೋಽಭಿಮತಃ
ಸುರಾಣಾಂ .

ರಾಜರ್ಷಿವಿಪ್ರರ್ಷಿಮಹರ್ಷಿವಂದ್ಯಃ ಆದೇಶಿಕನಾಂ ಪ್ರವರಂ ತಮೀಡೇ .. 3..

ನಾರಾಯಣೋಯೇನ ಪ್ರಸಾದಿತೋಽದ್ಧಾ ಪಾರಾಯಣಂ ಕರ್ತುಮನಾ ಜನಾನಾಂ
.

ಜಗೌ ನಿಜಂ ನಾರದಪಂಚರಾತ್ರಮಾದೇಶಿಕಾನಾಂ ಪ್ರವರಂ ತಮೀಡೇ .. 4..

ಶೇಷಾದಿಶೇಷಂ ಹರೇರ್ಭಕ್ತಿಕಾಂಡಂ ಲೇಭೇ ತಮಾರಾಧ್ಯಪದಂ ಪ್ರಸಾದ್ಯ .
ಪ್ರಕಾಶಯಾಮಾಸ ಹಿತಾಯ ಲೋಕೇ ಆದೇಶಿಕಾನಾಂ ಪ್ರವರಂ ತಮೀಡೇ .. 5..

ಹರೇರ್ಮನೋಮೂರ್ತಿರಸೌಮುನೀನಾಂಮನೋನಿಯಂತಾಖಿಲಮೂರ್ತಿಭಾಜಾಂ
.

ಮಚ್ಚೇತಸೋಯೋಮುದಮಾತನೋತಿ ಆದೇಶಿಕಾನಾಂ ಪ್ರವರಂ ತಮೀಡೇ .. 6..

ಸನತ್ಕುಮಾರೈರುಪಶಿಕ್ಷಿತೋಯೋಯೋಽಶಿಕ್ಷಯದ್ದಕ್ಷಕುಮಾರಮುಖ್ಯಾನ್ .

ಸಮುದ್ಧೃತಾ ದೈತ್ಯಪತೇಃ ಕುಮಾರಾ ಆದೇಶಿಕಾನಾಂ ಪ್ರವರಂ ತಮೀಡೇ .. 7..

ಸಮಾಗತಃ ಪೀಠವರೇ ನಿವೇಶಿತೋ ವ್ಯಾಸಾಯಯೋ ಭಾಗವತಾಗಮಂ ದದೌ .

ಜಹಾರಯಸ್ತತ್ಖಿಲತಾಂ ಮನೋಗತಾಮಾದೇಶಿಕಾನಾಂ ಪ್ರವರಂ ತಮೀಡೇ .. 8..

ಇತೀದಂ ಬ್ರಹ್ಮರಾತೇನ ಸುರರ್ಷೇಃ ಕೀರ್ತಿತಂ ಸ್ತವಂ .

ಅಧೀಯಾನೋ ಧಾರಯನ್ವಾ ನಿಃಶ್ರೇಯಸಮವಾಪ್ನುಯಾತ್ .. 9..

(38-46)

ಇತಿ ಶ್ರೀಶಾಂಡಿಲ್ಯಸಂಹಿತಾಯಾಂ ಪಂಚಮೇ ಭಕ್ತಿಖಂಡೇ ಚತುರ್ಥಾಂಶೇ
ಏಕಾದಶೋಽಧ್ಯಾಯೇ ಶ್ರೀನಾರದಸ್ತೋತ್ರಂ ಸಂಪೂರ್ಣಂ .

